
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՅՔ ՀԱՆՁՆԵԼՈՒ ՄԱՍԻՆ
 
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի դրույթները՝ Հայաստանի Հանրապետության կառավարությունը որոշում է.
1. Հայաստանի Հանրապետության պաշտպանության նախարարությանը ամրացված գույքը` համաձայն հավելված 1-ի, հետ վերցնել և հանձնել Հայաստանի Հանրապետության քննչական կոմիտեին:
[bookmark: _GoBack]2. Հայաստանի Հանրապետության պաշտպանության նախարարին և Հայաստանի Հանրապետության քննչական կոմիտեի նախագահին` սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը` գույքի պետական հաշվառման հետ կապված ծախսերն իրականացնելով Հայաստանի Հանրապետության պետական բյուջեով Հայաստանի Հանրապետության քննչական կոմիտեին նախատեսված ընդհանուր միջոցների հաշվին:
3. Հայաստանի Հանրապետության պաշտպանության նախարարին`
1) մեկամսյա ժամկետում ներկայացնել առաջարկություն Հայաստանի Հանրապետության պաշտպանության նախարարության նախկին քննչական ծառայության զբաղեցրած շենքերը և շինությունները Հայաստանի Հանրապետության քննչական կոմիտեին ամրացնելու կամ օգտագործման հանձնելու նպատակահարմարության վերաբերյալ,
2) թույլատրել Հայաստանի Հանրապետության քննչական կոմիտեին անհատույց օգտագործել Հայաստանի Հանրապետության պաշտպանության նախարարության նախկին քննչական ծառայության զբաղեցրած շենքերը, շինություններն ու տարածքները` մինչև վերջինիս գործունեության համար անհրաժեշտ շենքային պայմաններով ապահովումը:

ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՅՔ ՀԱՆՁՆԵԼՈՒ ՄԱՍԻՆ>> ՀՀ կառավարության  որոշման նախագծի ընդունման


	Որոշման նախագծի ընդունումը պայմանավորված է այն հանգամանքով, որ Հայաստանի Հանրապետությունում քննչական կոմիտեն նախտեսվում է ձևավորել ՀՀ կառավարությանն առընթեր ՀՀ ոստիկանության և ՀՀ պաշտպանության նախարարության քննչական ծառայությունների թվակազմերի հաշվին, որից ելնելով անհրաժեշտ է ՀՀ պաշտպանության նախարարության քննչական ծառայությունում գորյքագրված առկա նյութական արժեքները, անձնական պաշտպանության հատուկ միջոցներն ու ծառայության գործունեությունը ապահովող գույքային կազմը /շարժական և անշարժ/ փոխանցել ՀՀ քննչական կոմիտեին:
	ՀՀ կառավարության որոշմամբ նախատեսվում է ՀՀ քննչական կոմիտեին փխանցել ՀՀ պաշտպանության նախարարությանը ամրացված թվով 11 անվանում անձնական պաշտպանության հատուկ միջոցներ` 122.070.765 ՀՀ դրամ ընհանուր արժեքով, թվով 26 ավտոմոբիլային տեխնիկա` 75.857.700 ՀՀ դրամ ընհանուր արժեքով, թվով 12 անվանում կուլտ-լուսավորչական միջոցներ` 1.508.869 ՀՀ դրամ ընհանուր արժեքով, թվով 135 անվանում աշխատանքային գույք` 18.448.678 ՀՀ դրամ ընհանուր արժեքով, թվով 44 անվանում կապի և հաղորդակցության միջոցներ` 29.518.149 ՀՀ դրամ ընհանուր արժեքով:  ՀՀ քննչական կոմիտեին փոխանցվող ընդհանուր գույքի ամբողջական մնացորդային արժեքը կազմում է 247.404.161 ՀՀ դրամ:








ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՅՔ ՀԱՆՁՆԵԼՈՒ ՄԱՍԻՆ>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունումն այլ իրավական ակտերում փոփոխություններ և լրացումներ անհրաժեշտություն չի առաջանում:



ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՅՔ ՀԱՆՁՆԵԼՈՒ ՄԱՍԻՆ>> ՀՀ կառավարության  որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ


Որոշման նախագծի ընդունման կապակցությամբ Հայաստանի Հանրապետության 2014 թվականի պետական բյուջեում ծախսերի կամ եկամուտների ավելացման կամ նվազեցման անհրաժեշտություն չի  առաջանում:
